 ԱՄՓՈՓԱԹԵՐԹ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 12-Ի N 1763-L ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 3-Ի N 1675-L ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	
1. ՀՀ արդարադատության նախարարություն

	24.09.2024թ.

	
	N /27.3/38131-2024

	1. «Հայաստանի Հանրապետության կառավարության 2023 թվականի հոկտեմբերի 12-ի N 1763-Լ և Հայաստանի Հանրապետության կառավարության 2023 թվականի հոկտեմբերի 3-ի թիվ 1675-Լ որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում «1763-Լ ԵՎ» բառերից հետո անհրաժեշտ է լրացնել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ» բառերը՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 6-րդ մասը, համաձայն որի (…) Ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
2. Նախագծի 1-ին կետում ՀՀ կառավարության 2023 թվականի հոկտեմբերի 12-ի N 1763-Լ որոշման վերնագիրն անհրաժեշտ է վերանայել՝ հիմք ընդունելով ՀՀ կառավարության 2024 թվականի մարտի 28-ի N 447-Լ որոշման 2-րդ կետի 1-ին ենթակետի ա. պարբերությունը:
3. Նախագծի 1-ին կետի 2-րդ ենթակետի բ. պարբերությամբ նախատեսված ՀՀ կառավարության 2023 թվականի հոկտեմբերի 12-ի N 1763-Լ որոշման 2-րդ հավելվածի 21.1-ին կետը սահմանում է պետական կառավարման համակարգի մարմինների կողմից շահառուի անձնական տվյալների (անուն, ազգանուն, ծննդյան օր, ամիս, տարի, անձը հաստատող փաստաթղթի համար և սերիա, հանրային ծառայությունների համարանիշ կամ հանրային ծառայությունների համարանիշ չստանալու մասին տեղեկանքի համար, բացակայության սկիզբ և ավարտ) փոխանցում ՀՀ աշխատանքի և սոցիալական հարցերի նախարարությանը (այսուհետ՝ Նախարարություն)։
Հարկ է նշել, որ «Անձնական տվյալների պաշտպանության մասին» օրենքի 26-րդ հոդվածի 1-ին մասի համաձայն՝ անձնական տվյալները կարող են փոխանցվել տվյալների սուբյեկտի՝ անձ, որին վերաբերում են մշակվող անձնական տվյալները (տվյալ դեպքում՝ շահառուի) համաձայնությամբ կամ առանց համաձայնության, երբ փոխանցումն նախատեսված է օրենքով (օրենքի հիման վրա)։ Այլ կերպ ասած՝ «Անձնական տվյալների պաշտպանության մասին» օրենքի 26-րդ հոդվածի 1-ին մասն առանձնացնում է անձնական տվյալների փոխանցման երկու իրավական հիմք՝ համաձայնություն և օրենք։ 
Ընդ որում, անձնական տվյալների փոխանցումն օրենքով նախատեսված լինելը նշանակում է, որ օրենքը պետք է ուղղակիորեն և հստակ սահմանի անձնական տվյալների փոխանցման բովանդակային պայմանները (օրինակ՝ ո՞ր դեպքերում, ո՞ր մարմինը, ի՞նչ անձնական տվյալներ է ստանում այլ մարմիններից) կամ օրենքը նախատեսում է լիազորող նորմ, որն անձնական տվյալների փոխանցման մանրամասների սահմանումը վերապահում է իրավասու մարմնին (այդ դեպքում անձնական տվյալների փոխանցման պայմանների մասնարամասները սահմանվում են ենթաօրենսդրական նորմատիվ իրավական ակտով, օրինակ՝ Կառավարության որոշմամբ)։ 
Այսպիսով, ելնելով «Անձնական տվյալների պաշտպանության մասին» օրենքի վերոգրյալ իրավակարգավորումներից՝ անհրաժեշտ է նշել, որ Նախագծով նախատեսված անձնական տվյալների փոխանցումը չունի պատշաճ իրավական հիմք և խնդրահարույց է օրինականության տեսանկյունից, քանի որ շահառուի անձնական տվյալների փոխանցումը իրականացվում է ո՛չ շահառուի համաձայնությամբ, ո՛չ օրենքի հիման վրա (N 1763-Լ որոշման լիազորող նորմեր հանդիսացող «Սոցիալական աջակցության մասին» օրենքի  8-րդ հոդվածի 1-ին մասի 9-րդ և 21-րդ հոդվածի 1-ին մասի 3.1-ին և 4-րդ կետերը և ո՛չ առհասարակ այդ օրենքը չեն նախատեսում պետական կառավարման համակարգի մարմնի կողմից շահառուի անձնական տվյալների փոխանցում Նախարարությանը), իսկ «Սոցիալական աջակցության մասին» օրենքով և այդ օրենքի՝ N 1763-Լ որոշման լիազորող նորմերով անձնական տվյալների փոխանցում նախատեսված չլինելու պայմաններում չի կարող Նախագծով՝ որպես ենթաօրենսդրական նորմատիվ իրավական ակտով, սահմանվել անձնական տվյալների փոխանցում։
Ուստի, Նախագծով սահմանված անձնական տվյալների փոխանցման օրինականությունն ապահովելու համար անհրաժեշտ է N 1763-Լ որոշման 2-րդ հավելվածի 21.1-ին կետում նախատեսել, որ Նախարարությունը համապատասխան պետական կառավարման համակարգի մարմնից շահառուի համաձայնությամբ ստանում է նրա անձնական տվյալները։
4. Նախագծի 3-րդ կետի համաձայն՝ սույն որոշման գործողությունը տարածվում է 2024 թվականի ապրիլի 1-ից ծագած հարաբերությունների վրա, բացառությամբ 1-ին կետի 2-րդ ենթակետի բ պարբերության, որի գործողությունը տարածվում է 2023 թվականի հոկտեմբերի 14-ից ծագած հարաբերությունների վրա և 2-րդ կետի, որի գործողությունը տարածվում է 2024 թվականի ապրիլի 30-ից հետո ծագած հարաբերությունների վրա:
Սույն դեպքում պարզ չէ, ինչով է պայմանավորված Նախագծի 1-ին կետի 2-րդ ենթակետի բ պարբերության գործողության տարածումը 2023 թվականի հոկտեմբերի 14-ից ծագած հարաբերությունների վրա, ուստի առաջարկում ենք Նախագիծը լրացուցիչ հիմնավորել:
5. Միաժամանակ, նախագծի հիմնավորման համաձայն՝ Նախագծով առաջարկվում է նաև Հայաստանի Հանրապետության կառավարության 2023 թվականի հոկտեմբերի 3-ի N 1675-Լ որոշման N 1 հավելվածը լրացնել նոր՝ 4-րդ կետով, որով տեղեկությունների տրամադրման վերջնաժամկետը սահմանվում է 2024 թվականի նոյեմբերի 1, իսկ միանվագ սոցիալական աջակցության վճարման (շահառուի վճարային քարտի բանկային հաշվի համարին փոխանցելու) վերջնաժամկետը՝ 2024 թվականի նոյեմբերի 15-ը: Մինչդեռ Նախագծով Հայաստանի Հանրապետության կառավարության 2023 թվականի հոկտեմբերի 3-ի N 1675-Լ որոշման N 1 հավելվածում որևէ լրացում կամ փոփոխություն չի նախատեսվում, ուստի առաջարկում ենք Նախագծի հիմնավորումը խմբագրել:
	Ընդունվել է:
Նախագիծը խմբագրվել է:











Ընդունվել է:
Նախագիծը խմբագրվել է:


Ընդունվել է:
Նախագիծը խմբագրվել է:













































Ընդունվել է:
Նախագծի հիմնավորումը խմբագրվել է:








Ընդունվել է:
Նախագծի հիմնավորումը խմբագրվել է:


	
2. ՀՀ արտաքին գործերի նախարարություն

	23.09.2024թ.

	
	N 1111/50205-24

	Հայտնում ենք, որ «Հայաստանի Հանրապետության կառավարության 2023 թվականի հոկտեմբերի 12-ի N 1763-Լ և 2023 թվականի հոկտեմբերի 3-ի N 1675-Լ որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:

	
3. ՀՀ պաշտպանության նախարարություն
	23.09.2024թ.

	
	N ՊՆ/510/10451-2024

	Փոխվարչապետի հանձնարարականի և փոխվարչապետի գրասենյակի ղեկավարի 2024 թվականի սեպտեմբերի 20-ի N 03.1/03.65/32294-24 գրության առնչությամբ հայտնում եմ, որ «Հայաստանի Հանրապետության կառավարության 2023 թվականի հոկտեմբերի 12-ի N 1763-Լ և 2023 թվականի հոկտեմբերի 3-ի N 1675-Լ որոշումներում փոփոխություններ և լրացումներ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:

	
4. ՀՀ տարածքային կառավարման և ենթակառուցվածքների նախարարություն

	23.09.2024թ.

	
	N ԳՍ//30670-2024

	«Հայաստանի Հանրապետության կառավարության 2023 թվականի հոկտեմբերի 12-ի N 1763-Լ և 2023 թվականի հոկտեմբերի 3-ի N 1675-Լ որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը առաջարկություններ և դիտողություններ չունի։ 
	Ընդունվել է ի գիտություն:

	
5. ՀՀ կրթության, գիտության, մշակույթի և սպորտի նախարարություն

	23.09.2024թ.

	
	N 01/18.2/29237-2024

	Կրթության, գիտության, մշակույթի և սպորտի նախարարությունը «Հայաստանի Հանրապետության կառավարության 2023 թվականի հոկտեմբերի 12-ի N 1763-Լ և  2023 թվականի հոկտեմբերի 3-ի N 1675-Լ որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի:
	Ընդունվել է ի գիտություն:

	
6. ՀՀ առողջապահության նախարարություն

	25.09.2024թ.

	
	N ԱԱ/02.1/28454-2024

	ՀՀ փոխվարչապետ Տիգրան Խաչատրյանի գրասենյակի ղեկավար` Ա.Ադիլխանյանի 2024 թվականի սեպտեմբերի 24-ի թիվ 03.1/03.65/32294-2024 գրության կապակցությամբ հայտնում եմ, որ «Հայաստանի  Հանրապետության կառավարության 2023 թվականի հոկտեմբերի 12-ի թիվ 1763-Լ և 2023 թվականի հոկտեմբերի 3-ի թիվ 1675-Լ որոշումներում փոփոխություններ և լրացումներ կատարելու մասին» Կառավարության որոշման նախագծի վերաբերյալ Առողջապահության նախարարության իրավասությունների շրջանակներում առաջարկություններ չկան:
	Ընդունվել է ի գիտություն:

	
7. ՀՀ ներքին գործերի նախարարություն

	24.09.2024թ.

	
	N 43/6/168732-24

	Ի կատարումն ՀՀ փոխվարչապետի 20.09.2024թ. թիվ /03.65/32294-2024 հանձնարարականի՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2023 թվականի հոկտեմբերի 12-ի N 1763-Լ և 2023 թվականի հոկտեմբերի 3-ի N 1675-Լ որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը, որի վերաբերյալ առաջարկություններ և առարկություններ չկան։

	Ընդունվել է ի գիտություն:

	
8. ՀՀ կենտրոնական բանկ

	30.09.2024թ.

	
	N 15.1-07/364-24

	Համաձայն Հայաստանի Հանրապետության փոխվարչապետի 20.09.2024 թվականի թիվ 03.1/03.65/32294-2024 գրության հայտնում ենք Ձեզ, որ «Հայաստանի Հանրապետության կառավարության 2023 թվականի հոկտեմբերի 12-ի N 1763-Լ և 2023 թվականի հոկտեմբերի 3-ի N 1675-Լ որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի։

	Ընդունվել է ի գիտություն:

	
9. ՀՀ ֆինանսների նախարարություն

	02.10.2024թ.

	
	N 01/34-2/20649-2024

	Ի կատարումն ՀՀ փոխվարչապետ Տիգրան Խաչատրյանի 20.09.2024թ. N 03.1/03.65/32294-2024 հանձնարարականի՝ կապված «Հայաստանի Հանրապետության կառավարության 2023 թվականի հոկտեմբերի 12-ի N 1763-Լ և 2023 թվականի հոկտեմբերի 3-ի N 1675-Լ որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) հետ, հայտնում ենք հետևյալը.
Նախագծով առաջարկվում է.
· [bookmark: _GoBack]ՀՀ կառավարության 12.10.2023թ.-ի N 1763-Լ որոշմամբ (այսուհետ՝ Որոշում) հաստատված՝ 19.09.2023թ.-ից Լեռնային Ղարաբաղից բռնի տեղահանվածներին ժամանակավոր կացարանում բնակվելու և կոմունալ ծառայությունների ծախսերի կատարմանն օժանդակելու համար սոցիալական աջակցություն տրամադրել նաև ՀՀ կառավարության 17.02.2022թ.-ի «Լեռնային Ղարաբաղի առանձին շրջաններից տեղահանված ընտանիքների համար բնակարանային մատչելիության ապահովման պետական աջակցության ծրագիրը և Հայաստանի Հանրապետության առանձին գյուղական բնակավայրերի ցանկը հաստատելու մասին» N 169-Լ որոշմամբ հաստատված բնակապահովման ծրագրի հավաստագրերի շահառուներին, բացառությամբ 01.07.2024թ.-ի դրությամբ հավաստագիր ստացած անձանց:
· Սոցիալական աջակցություն տրամադրել նաև այն դեպքերում, երբ շահառուն բացակայել է Հայաստանի Հանրապետության պետական մարմինների կողմից կամ նրանց հետ համագործակցության արդյունքում իրականացվող ծրագրերի շրջանակում:
· Նախագծով առաջարկվում է նաև ՀՀ կառավարության 03.10.2023թ.-ի N 1675-Լ որոշման N 1 հավելվածը լրացնել նոր՝ 4-րդ կետով, որով տեղեկությունների տրամադրման վերջնաժամկետը սահմանվում է 01.11.2024թ.-ը, իսկ միանվագ սոցիալական աջակցության վճարման (շահառուի վճարային քարտի բանկային հաշվի համարին փոխանցելու) վերջնաժամկետը՝ 15.11.2024թ.-ը:
Միաժամանակ, նախագծի հիմնավորմամբ սահմանվում է նաև, որ վերջինիս  ընդունումը ՀՀ պետական բյուջեի ծախսերի ավելացման չի հանգեցնի:
Վերոգրյալի կապակցությամբ հայտնում ենք, որ Նախագծի հիմնավորմամբ բավարար պարզաբանված չեն դրդապատճառները, թե ինչու են նշված ընտանիքներն ընդգրկվել ՀՀ կառավարության 17.02.2022թ.-ի N 169-Լ որոշմամբ հաստատված ծրագրի շրջանակներում հավաստագիր ստացող շահառուների ցուցակներում (նշվում է ընդամենը ԼՂ-ի ՏԿԵՆ-ի կողմից տրամադրած լինելու հանգամանքը), քանի ընտանիք և համապատասխանաբար՝ ընտանիքի անդմաների թվով քանի շահառու կա այդ կարգավիճակում, արդյոք վերջիններս ԼՂ-ի քաղաքացիներ են, կամ ինչ հիմքերով նշված շահառուները կարող են դիտարկվել 27.09.2020թ.-ից հետո տեղահանված և 19.09.2023թ. դրությամբ ՀՀ-ում գտնվող Լեռնային Ղարաբաղի բնակիչ հանդիսացող անձինք: Պարզաբանված չէ նաև հավաստագրերի ստացման համար մինչև 01.07.2024թ.-ը՝ Նախագծով վերջնաժամկետ սահմանելու հիմնավորվածությունը:
Ըստ հիմնավորման՝ Նախագծի ընդունման դեպքում ՀՀ 2024թ. պետական բյուջեում ծախսերի ավելացում չի նախատեսվում, սակայն ակնհայտ է, որ Նախագծի ընդունմամբ կավելանան աջակցությունից օգտվող շահառուների քանակը, որի արդյունքում ծախսերի հավանական ավելացում կարող է լինել և՛ 2024թ.-ի, և՛ հետագա տարիների ընթացքում:
Հետևաբար, խնդրւմ ենք ներկայացնել լրացուցիչ պարզաբանումներ ու հիմնավորումներ՝ Նախագծով ներկայացված առաջարկությունների և սահմանված վերջնաժամկետների վերաբերյալ, ինչպես նաև ներկայացնել հավանական շահառուների թվաքանակը և ֆինանսական գնահատականը ընթացիկ և առաջիկա տարիների հաշվարկով:
	Ընդունվել է ի գիտություն:
Նախագծով առաջարկվող կարգավորումները (այդ թվում նաև՝ հավաստագրերի ստացման 01.07.2024թ. ժամկետը) համապատասխանեցվում են ՀՀ կառավարության 2024 թվականի մայիսի 16-ի N 710-Լ որոշման կարգավորումներին (որի մեջ համապատասխան փոփոխություններ կատարվել են 2024 թվականի սեպտեմբերի 26-ի N 1526-Լ որոշմամբ):
Միաժամանակ՝ ՀՀ պետական բյուջեից լրացուցիչ ֆինանսական միջոցներ հատկացնելու անհրաժեշտություն չի լինելու, իսկ ինչ վերաբերում է հետագա տարիներին ծախսերի ավելացմանը, ապա հայտնում ենք, որ ՀՀ կառավարության 12.10.2023թ.-ի N 1763-Լ որոշմամբ հաստատված միջոցառումը հետագա տարիներին չի գործելու (դիմում՝ ներկայացնելու վերջնաժամկետը  2024 թվականի դեկտեմբերի 15-ն է):



